
Nd. 190. Tillaga

til þingsályktunar um meðferð fjárkláðans o. fl.

(Eftir eina umr. í Ed.).

Alþingi ályktar að skora á landsstjórnina:
1. Að hún á næstkomandi hausti og vetri beiti ákvæðum laganna nr. 40, 8. nóv. 

1901, og láti tvíböðun framfara, en einungis þar, sem kláði keinur upp og 
mikill kláðagrunur er.

2. Að hún leggi fyrir alla sýslumenn landsins að láta fram fara vandlega kláða- 
skoðun á öllu sauðíje i landinu i næstkomandi apríhnánuði og heimta ná- 
kvæmar skýrslur um þessar skoðanir og um fjárkláða, sem fyrir kann að 
koma á næstkomandi hausti og vetri. Skýrslur þessar ættu sýslumenn að 
senda stjórnarráðinu svo fljótt, að því vinnist tími til að rannsaka þær og 
byggja á þeim rökstuddar tillögur um meðferð fjárkláðans, áður en alþingi 
kemur saman 1913.

3. Að hún leiti álits fjáreigenda í landinu um það, hvort þeir óski heimildarlaga 
fyrir samþyktum um árleg þrifaböð á sauðfje.


